
N     1269
ქალაქი ქუთაისი

22                ოქტომბერი

    2014 წელი
ქალაქ ქუთაისის მერის 8.10.2014 წლის N1157 ბრძანების  ძალადაკარგულად გამოცხადებისა და   ქალაქ ქუთაისის მუნიციპალიტეტის  ტერიტორიაზე გარე რეკლამის განთავსების ნებართვის გაცემისათვის  ელექტრონული აუქციონის გამოცხადებისა და გამოსაქვეყნებელი ინფორმაციის 
დამტკიცების შ ე ს ა ხ ე ბ
  
 „თვითმმართველი ქალაქის – ქუთაისის ტერიტორიაზე გარე რეკლამის განთავსების ნებართვის შემოღების შესახებ“ თვითმმართველი ქალაქის – ქუთაისის საკრებულოს 2010 წლის 18 ოქტომბრის N52 დადგენილების, "თვითმმართველი ქალაქის - ქუთაისის ქონების განკარგვისას, ელექტრონული აუქციონის ჩატარების წესის დამტკიცების შესახებ" თვითმმართველი ქალაქ ქუთაისის საკრებულოს 2011 წლის 31 აგვისტოს N123 დადგენილების, ,,თვითმმართველ ქალაქ ქუთაისში გარე რეკლამის განთავსების გეგმის დამტკიცების თაობაზე” თვითმმართველი ქალაქის – ქუთაისის საკრებულოს 2010 წლის 24 ნოემბრის N67 განკარგულების, საქართველოს ზოგადი ადმინისტრაციული კოდექსის 61-ე მუხლის,  საქართველოს ორგანული კანონის „ადგილობრივი თვითმმართველობის კოდექსის“ 54-ე მუხლის პირველი პუნქტის „ე.ე“ და „დ.ა“ ქვეპუნქტების, 118-ე მუხლის პირველი პუნქტის  და 119-ე მუხლის  შესაბამისად,

               ვ ბ რ ძ ა ნ ე ბ :


1.ძალადაკარგულად გამოცხადდეს ქალაქ ქუთაისის მუნიციპალიტეტის მერის 2014 წლის 8 ოქტომბრის N1157 ბრძანება „ქალაქ ქუთაისის მუნიციპალიტეტის ტერიტორიაზე გარე რეკლამის განთავსების ნებართვის გაცემისათვის ელექტრონული აუქციონის გამოცხადებისა და გამოსაქვეყნებელი ინფორმაციის დამტკიცების შესახებ“.
2. გამოცხადდეს ელექტრონული აუქციონი თვითმმართველი ქალაქის – ქუთაისის ტერიტორიაზე გარე რეკლამის განთავსების ნებართვის გაცემისათვის ლოტი N28-ზე  დანართი №1-ის შესაბამისად / თან ერთვის/.
3. დამტკიცდეს ქალაქ  ქუთაისის მუნიციპალიტეტის ტერიტორიაზე გარე რეკლამის განთავსების ნებართვის გაცემისათვის ელექტრონული აუქციონის   გამოსაქვეყნებელი ინფორმაცია დანართი №2-ის შესაბამისად /თან ერთვის/.


4. ელექტრონული აუქციონის პროცესი უზრუნველყოს საქართველოს ფინანსთა სამინისტროს მომსახურეობის სააგენტომ.
5. ბრძანება განთავსდეს საქართველოს ფინანსთა სამინისტროს მომსახურების სააგენტოს ვებ-გვერდზე www.eauction.ge.

6. ბრძანების შესრულების კონტროლს ვივალებ პირადად.
7. ბრძანება შეიძლება გასაჩივრდეს, კანონით დადგენილი წესით, ქუთაისის საქალაქო სასამართლოში /ვ.კუპრაძის ქუჩა №11/, მისი გაცნობიდან ერთი თვის ვადაში.

                   8.  ბრძანება ძალაში შედის კანონით დადგენილი წესით.

 9. ბრძანება გამოქვეყნდეს გაზეთში.



ქალაქ ქუთაისის მერის

       მოვალეობის შემსრულებელი





ნოდარ მიქიაშვილი
ქ.ქუთაისის მერის 2014წ. 22 ოქტომბრის
N 1269 ბრძანების დანართი N1
  ლოტი № 28
	№
	რეკლამის განსათავსებელი

ადგილის ნომერი
	ქალაქ ქუთაისის მუნიციპალიტეტის საკუთრებაში

არსებული ქონება
	გარე რეკლამის განთავსების ადგილის ღერძის კოორდინატები
	შენიშვნა

	
	
	დასახელება
	საჯარო რეესტრის ამონაწერის №
	მისამართი
	x
	y
	

	1.
	№191
	ტროტუარი
	03.01.24.026
	ზვიად გამსახურდიას გამზირი,
 №34-ის აღმოსავლეთით (ტროტუარი)
	307940,74408
	4681329,67077
	ორმხრივი

	2.
	№192
	ტროტუარი
	03.01.24.023
	ზვიად გამსახურდიას გამზირი,

№44-ის სამხრეთით
	307686,26810
	4681134,20174
	ორმხრივი

	3.
	№193
	ტროტუარი
	03.04.32.025
	ნიკეას ქუჩა №7ა-ს დასავლეთით
	309718,40712
	4679657,89331
	ორმხრივი

	4.
	№194
	ტროტუარი
	03.04.32.463
	ნიკეას ქუჩა №1-8-ის დასავლეთით
	309780,72331
	4679913,51969
	ორმხრივი

	5.
	№195
	ტროტუარი
	03.04.32.026
	ილია ჭავჭავაძის გამზირი, №1-ის ჩრდილოეთით
	309874,27206
	4679952,98344
	ორმხრივი

	6.
	№196
	ტროტუარი
	03.04.32.014
	ილია ჭავჭავაძის გამზირი, ბენზინგასამართი სადგური „ტოტალის“ ჩრდილოეთით
	309247,60789
	4680091,00656
	ორმხრივი

	7.
	№197
	ტროტუარი
	03.04.06.702
	ილია ჭავჭავაჭის გამზირი, №37-ის

ჩრდილოეთით
	308770,73619
	4680373,70819
	ორმხრივი

	8.
	№198
	ტროტუარი
	03.04.01.507
	ილია ჭავჭავაძის გამზირი, №58-ის სამხრეთით
	307870,57347
	4680968,34761
	ორმხრივი



ქალაქ ქუთაისის მერის

      მოვალეობის შემსრულებელი





ნოდარ მიქიაშვილი
ქ.ქუთაისის მერის 2014წ. 22 ოქტომბრის
N 1269 ბრძანების დანართი N2
ინფორმაცია ქალაქ ქუთაისის მუნიციპალიტეტის ტერიტორიაზე გარე რეკლამის 

განთავსების ნებართვის გაცემისათვის ელექტრონული აუქციონის შ ე ს ა ხ ე ბ


ქალაქ ქუთაისის მუნიციპალიტეტი  აცხადებს ელექტრონულ აუქციონს:

1. გარე რეკლამის განთავსების ნებართვის გაცემისათვის ლოტი №28-ზე. 

           ა. ნებართვის მიღების საწყისი წლიური საფასური  შეადგენს 17280.0 /ჩვიდმეტი ათას ორას ოთხმოცი/ ლარს. 
         ბ. „ბე“–ს რაოდენობა შეადგენს 5184.0 /ხუთი ათას ას ოთხმოცდაოთხი/ ლარს. 
         გ. ბიჯი განისაზღვროს 100 /ასი/ ლარის ოდენობით.
         დ. ნებართვის მფლობელისათვის ნებართვის გადაცემის ვადა შეადგენს 5 წელს, ვადა აითვლება თვითმმართველი ქალაქის – ქუთაისის ტერიტორიაზე გარე რეკლამის განთავსების სანებართვო მოწმობის   გაცემის დღიდან.

          ე. გარე რეკლამის განთავსების ნებართვის მიმღები, თვითმმართველი ქალაქის - ქუთაისის აღმასრულებელ ორგანოსთან ანგარიშსწორებას ახდენს ყოველწლიურად.

ვ. სანებართვო პირობა:  №28 ლოტით განსაზღვრულ ადგილზე თითოეული სარეკლამო საშუალება (ალამის ტიპის) უნდა მოეწყოს მიწისპირა ნიშნულიდან არანაკლებ +5.00 მ.-ისა. სარეკლამო საშუალება უნდა წარმოადგენდეს თანამედროვე მასალებით დამზადებულ მოცულობას, რომლის გაბარიტული ზომები არ უნდა აღემატებოდეს  ჰორიზონტალურად 6.00 მ. სიგრძეს და ვერტიკალურად 3.00 მ. სიგრძეს. სარეკლამო საშუალება უნდა იყოს კონსტრუქციულად მდგრადი, თანამედროვე საშუალებებით განათებული, უნდა შეეფერებოდეს ქალაქის იერსახეს, სამშენებლო ნორმებსა და წესებს, ასევე საფრთხეს არ უნდა უქმნიდეს ტრანსპორტისა და ქვეითად მოსიარულეთა მოძრაობას.

აუქციონში მონაწილეობის წესი და პირობები
           1. ელექტრონული აუქციონის ფორმით  ქალაქ ქუთაისის მუნიციპალიტეტის ქონების სარგებლობაში მიმღები შეიძლება იყოს საქართველოს ან უცხო ქვეყნის ფიზიკური ან იურიდიული პირი ან ამ პირთა გაერთიანება, რომლის ქონებაშიც საქართველოს სახელმწიფოს ან/და ადგილობრივი თვითმმართველობის ორგანოს მონაწილეობის წილი 25%–ზე ნაკლებია.
             2. ელექტრონულ აუქციონში მონაწილეობის მისაღებად სავალდებულოა:
             ა. შესაბამის ვებგვერდზე დარეგისტრირება (რეგისტრირდებიან როგორც ფიზიკური ასევე იურიდიული პირები რეზიდენტი და არარეზიდენტი), რის შემდეგაც მას ენიჭება აუქციონში მონაწილის სტატუსი;

             ბ. რეგისტრაციის დროს ელექტრონული აუქციონის წესების გაცნობა და მასზე ელექტრონულად თანხმობის გაცხადება;

              გ. მომხმარებლის მიერ სასურველ ლოტზე ბეს გადახდა, შესაძლებელია, როგორც საბანკო პლასტიკური ბარათის მეშვეობით, ასევე უპირობო და გამოუხმობი საბანკო გარანტიის აქტივაციის საშუალებით.  

              დ. აუქციონის გვერდზე მომხმარებლისათვის ხელმისაწვდომია ლოტის ღირებულების გადახდის ფორმები. აღნიშნული ფორმები შეიცავს ინფორმაციას გადამხდელზე, ინფორმაციას ლოტის შესახებ (ლოტის საბოლოო ფასის მითითებით) და ინფორმაციას მიმღების შესახებ, დასახელებისა და ანგარიშის/ანგარიშების ნომრების მითითებით. მომხმარებელი ირჩევს ერთ–ერთ ანგარიშს, ბეჭდავს ლოტის ღირებულების გადახდის ფორმას და აღნიშნული ფორმის საფუძველზე საბანკო დაწესებულებაში იხდის შესაბამის თანხას.

ე. საბანკო პლასტიკური ბარათით თანხის გადახდისას მომხმარებლისთვის ხელმისაწვდომია ლოტის ღირებულების, ასევე ბეს ელექტრონული გადახდის ფორმები. აღნიშნული ფორმები შეიცავს ინფორმაციას გადამხდელზე, ინფორმაციას ლოტის შესახებ (ლოტის საბოლოო ფასის მითითებით) და ინფორმაციას მიმღების, დასახელებისა და ანგარიშის/ანგარიშების შესახებ. მონაცემების სისწორის შემთხვევაში მომხმარებელი აჭერს გადახდის ღილაკს და შესაბამისად გადადის საკრედიტო ბარათის საგადახდო სისტემაში, სადაც ავსებს საკრედიტო ბარათის მონაცემებს და ახორციელებს გადახდას.

ვ. ელექტრონულ აუქციონში გამარჯვებული ვალდებულია გადაიხადოს ქონების საბოლოო  ღირებულება აუქციონის პირობებით განსაზღვრულ ვადაში. ხოლო, პირობებიანი აუქციონის შემთხვევაში, პირობებში მითითებულ ვადაში.

ზ. იმ მონაწილეებს, რომელთაც ვერ გაიმარჯვეს ელექტრონულ აუქციონში, ბე ან/და საბანკო გარანტია დაუბრუნდებათ აუქციონის ჩატარების დღიდან, არა უგვიანეს 7 საბანკო დღის ვადაში. ბე უბრუნდება იმ ანგარიშზე, საიდანაც მოხდა გადახდა.

              3. ელექტრონული აუქციონი ტარდება ონლაინ რეჟიმში;

              4. ელექტრონული აუქციონის ვაჭრობის დროს ფასის მატება ჩანს ონლაინ რეჟიმში;
               5. აუქციონის დასაწყისად ითვლება ლოტში მითითებული დაწყების დრო;
               6. აუქციონში მონაწილე, რომელსაც სურს საწყისი ფასიდან დაიწყოს ვაჭრობა, ონლაინ რეჟიმში ამატებს ფასს (რაც ნიშნავს საწყის ფასზე ბიჯის დამატებას), რომელიც ასევე ფიქსირდება ონლაინ რეჟიმში. ვაჭრობა გრძელდება, სანამ რომელიმე მონაწილე არ დააფიქსირებს ყველაზე მაღალ ფასს. თვითმმართველი ქალაქის – ქუთაისის ქონება ითვლება გაყიდულად/სარგებლობაში გადაცემულად იმ აუქციონის მონაწილეზე, რომლის მიერაც, ონლაინ რეჟიმში ვაჭრობის დასრულების მომენტისათვის შემოთავაზებული იქნება ყველაზე მაღალი ფასი;

                7. თუ სააუქციონო ვაჭრობის დასრულებამდე ბოლო 2 წუთის განმავლობაში შემოთავაზებული იქნება ახალი ფასი, მაშინ ფასის შემოთავაზების დრო გაგრძელდება დასრულების მითითებული მომენტიდან 2 წუთით. თუ ამ დროის განმავლობაში შემოთავაზებული იქნება ახალი ფასი, დრო კიდევ გაგრძელდება 2 წუთით მანამ, სანამ არ დაფიქსირდება საბოლოო თანხა. მაგრამ, თუ დამატებული 2 წუთის განმავლობაში ახალი ფასი არ იქნება შემოთავაზებული, აუქციონში გამარჯვებულად გამოცხადდება საბოლოო თანხის შემთავაზებელი პირი.

8. ვაჭრობის დასრულებისას, გამარჯვებულსა და აუქციონის სხვა მონაწილეებს, ელექტრონული გზით (ელ. ფოსტა და მოკლე ტექსტური შეტყობინება), გაეგზავნებათ ინფორმაცია აუქციონის შედეგების შესახებ, რაც აუქციონში გამარჯვებულისათვის ჩაითვლება ,,ადგილობრივი თვითმმართველი ერთეულის ქონების შესახებ“ საქართველოს კანონის მე–194  მუხლის პირველი პუნქტით გათვალისწინებულ ადმინისტრაციული ორგანოს დაპირებად.
9. აუქციონში გამარჯვებულს ელ. ფოსტის მისამართზე ეცნობება თანხის სრულად გადახდის თარიღი, ანგარიშის ნომერი, რაც ჩაითვლება ოფიციალურ შეტყობინებად.

10. ქალაქ ქუთაისის მუნიციპალიტეტის ტერიტორიაზე გარე რეკლამის განთავსების ნებართვის გაცემისას, აუქციონში გამარჯვებულთან გარიგების გაფორმების წესი რეგულირდება, "თვითმმართველი ქალაქის - ქუთაისის ტერიტორიაზე გარე რეკლამის განთავსების ნებართვის შემოღების შესახებ" ქალაქ ქუთაისის საკრებულოს 2010 წლის 18 ოქტომბრის N52 დადგენილების შესაბამისად.
11. აუქციონი იწყება 2014 წლის   23 ოქტომბერს  15 საათზე,  აუქციონი სრულდება 2014 წლის    7 ნოემბერს, 15 საათზე. დამატებითი ინფორმაციის მიღება შესაძლებელია ქალაქ ქუთაისი, რუსთაველის გამზირი №3 ტელეფონი: 24 55 46,  ქალაქ ქუთაისის მუნიციპალიტეტის მერია. 
    ქალაქ ქუთაისის მერის 

           მოვალეობის შემსრულებელი





ნოდარ მიქიაშვილ
